OPPSUMMERING – NETTVERKSAMLING, Vestnes – LÆRANDE NETTVERK, 11. – 12. 09. 07
TIDLEGARE ARBEID PÅ EIGEN SKULE:

Arbeid med lokale læreplanar: 

· Vi har laga ein database med kunnskapsmåla frå læreplanen (K 06), der vi har lagt inn lokalt tilpassa innhald og arbeidsmetodar/materiell. 

       Dette er ein aktiv lavterskelbase der alle lærarar kan gå inn for å endre og legge til moment. 

· Databasen skal vere utgangspunktet for aktive fagwebar og differensierte vekeplanar. Webane er under utvikling. 

· I ”Microsoft Learning Gateway” skal vi ha mapper der elevane samlar sine arbeid med utgangspunkt i fagwebane.

· Utfordringa vår er å gjere webane brukarvennlege nok. 

· I databasen for dei lokale læreplanane har vi kome kort i arbeidet med å finne gode vurderingsmetodar.

PÅ DENNE NETTVERKSAMLINGA HAR VI VORE I NETTVERKSGRUPPE MED SUNNDAL UNGDOMSSKOLE:

Drøftingstema: 
· Korleis utarbeide gode, tilpassa arbeidsplanar for alle elevar, der dei lokale læreplanane er utgangspunkt 
for mål og arbeidsmåtar ?
· Korleis ivareta vurdering av måloppnåing/ kva elevane har lært innanfor alle fag/område?
KORLEIS VI HÅPER AT LÆRANDE NETTVERK KAN VERE TIL HJELP OG STØTTE VIDARE I ARBEIDET VÅRT MED IKT OG VURDERING:
· Vi ønskjer  at vi t.d. i gruppe med andre skular skal få konkrete idear og forslag på korleis vi praktisk kan 
arbeide med mappevurdering (digitale mapper der vi legg inn lydfiler, skrivne tekstar, gruppearbeid, illustrasjonar/teikningar o.l.).
· Vi ønskjer også å kome i kontakt med andre skular som har innført læringsplattforma Learning Gateway.
Å få utnytte LG optimalt, ser vi på som ei stor og viktig utfordring. 
Her ønskjer vi å få samarbeide både med Valderøy ungdomsskule og ev. andre skular i andre nettverk (t.d Trøndelag).

· Sjå elles under problemstillingar vi har skissert i høve til samlinga m/Kari Smith.
PROBLEMSTILLING TIL SAMLINGA OM VURDERING m/KARI SMITH:

1. Vi ønskjer innspel, idear og erfaringsutveksling på korleis utvikle vurderingsarbeidet i ulike fag, 
og korleis bruk av digitale verkty kan verte ein naturleg del av dette arbeidet.
2. I databasen for dei lokale læreplanane har vi kome kort i arbeidet med å finne gode vurderingsmetodar.
Dette ønskjer vi idear og innspel på.
3. Vi ønskjer bl. a. råd, rettleiing og gode idear på korleis vi kan vi bruke digitale elevmapper til å dokumentere elevane sitt arbeid og vurdere utviklinga deira.
Vi er opptatt av å finne ein god balanse mellom læring i fellesskap og individuelt arbeid, og vi ønskjer ikkje at bruk av mapper skal føre til ein meir individualisert skule ved at mappearbeid vert knytt utelukkande til den enkelte elev sitt arbeid.
4. Vi ønskjer at arbeidet med vurdering i fag skal gjelde frå 1. - 10. trinn.

